
ТАТАР ТЕЛЕННӘН БЕРДӘМ РЕСПУБЛИКА ИМТИХАНЫ
Эшне башкару өчен күрсәтмә

Татар теленнән имтихан эшен башкаруга 3 сәгать (180 минут) вакыт бирелә. Имтихан эше 3 өлештән тора.

Беренче өлеш 31 биремне үз эченә ала (А1 – А30). Һәр биремгә китерелгән       4 варианттагы җавапның сез берсен, ягъни дөресен генә сайлап алырга тиешсез. 

Икенче өлеш 8 биремне үз эченә ала (В1 – В8). Бу биремнәргә җавапны сез мөстәкыйль рәвештә формалаштырырга тиешсез.

Өченче өлештә сезгә бер бирем тәкъдим ителә (С1): сез бирелгән  текст буенча зур булмаган язма эш (инша) язарга тиешсез.

Биремнәрне тәкъдим ителгән тәртиптә үтәргә киңәш итәбез. Биремнәрне үтәү барышында кыенлык тудырганнары килеп чыккан очракта, әлеге биремне калдырып торып, алдагыларына күчәргә мөмкин. Вакытыгыз калган очракта, сез бу биремнәргә кабат әйләнеп кайта аласыз.

Дөрес җавап, катлаулылыгыннан чыгып, бер яки югарырак балл белән бәяләнә. Әлеге балларны бергә кушканнан соң, сезгә гомуми балл чыгарыла. Шуңа күрә мөмкин кадәр күбрәк биремнәргә дөрес җавап бирергә һәм күбрәк баллар җыярга тырышыгыз.

Уңышлар телибез!
0
Единый республиканский экзамен по татарскому языку

Инструкция по выполнению работы


На выполнение экзаменационной работы по татарскому языку дается 3 часа      (180 минут). Работа состоит из 3-х частей.


Часть 1 включает 30 заданий (А1 – А30). К каждому из них даны 4 варианта ответа, из которых только один правильный.


Часть 2 состоит из 8 заданий (В1 – В8). Ответы к этим заданиям вы должны сформулировать самостоятельно.


Часть 3 состоит из одного задания (С1) и представляет собой небольшую письменную работу по тексту (сочинение). 


Советуем выполнять задания в том порядке, в котором они даны. Для экономии времени пропускайте задание, которое не удается выполнить сразу, и переходите к следующему. Если после выполнения всей работы у вас останется время, то можно вернуться к пропущенным заданиям.


Правильный ответ в зависимости от сложности каждого задания оценивается одним или более баллами. Баллы, полученные вами за все выполненные задания, суммируются. Постарайтесь выполнить как можно больше заданий и набрать как можно больше баллов.
Желаем успехов!


1 нче өлеш  

	При  выполнении заданий этой части в бланке ответов № 1 под номером выполняемого задания (А1 - А30) поставьте знак «Х» в клеточку, номер которой соответствует номеру выбранного вами ответа.


	А1


 к хәрефе [г] авазын белдергән сүзне табыгыз.
1) кагыйдә
            2) каләм
            3) тәкъдим
            4) канәгать

	А2


Җөмләләрнең кайсыларында нокталар урынына е хәрефе языла?
А) Кыш бабай һәм Кар кызы балаларга бүл…кләр бирәләр.

           Ә) М.Җәлилнең иҗаты турында күп кызыклы мәгълүм...т алдык.

 Б) Иртәгә сыйныф җитәкчебез б…лән Сынлы сәнгать музеена барачакбыз.

           В) Язын Казанда Шигырь бәйрәм… үткәрелә.

  1) А, Б                    2) Ә, Б
                 3) Б, В
           4) А, В

	А3


Кайсы рәттәге сүзләрнең барысында да нокталар урынына бер үк хәреф языла?
  1) сүзл...к, күзл...к, байл...н
  2)  ...гет, таб...гать, сең...л

  3) б...би, ч...би, ч...рки

  4) гас....р, таг...н, карб...з

	А4


Хаталы сүзне табыгыз.
1) бала-чага
   2) йөзләп
   3) җитмеш
   4) умбер

	А5


Орфографик хаталы җөмләне табыгыз.
1) Яңалыкны ишеткәч, без бик гаҗәпләндек.

           2) Шигырь түгәрәге утырышына күренекле шагыйрь чакырылган иде.           
           3) Башкалабыз көннән-көн матурлана, чәчәк  ата.

           4) Мәктәп ишегалдында ниндидер тауышлар ишетелде.     
	А6


Әйтелеше белән язылышы туры килмәгән сүзне табыгыз.
1) канат                                                   2) капчык
   3) карлыгач                                             4) көчек

	А7


Тезмә сүзне табыгыз.
1) әтиле-уллы

2) елъязма

3) кар бабай           

4) тәмләткеч

	А8


Кушма сүзне табыгыз.
1) кайгыртырга            

2) ташкүмер            

3) тәнкыйтьче

4) язарга

	А9


Иярченле кушма җөмләне табыгыз.
1) Көн матур булса да, без урамга чыкмаска булдык.

2) Танылган язучылар белән очрашканнан соң, без аларның әсәрләре белән танышырга теләдек.

3) Чит илгә баргач, алар истәлекле урыннарны карадылар һәм милли бәйрәмдә катнаштылар.

4) Туганнарыннан хат алгач, ул бик шатланды.

	А10


Сүзнең дөрес тәрҗемәсен табыгыз.
Кияргә - ...

1) вязать

2) шить

3) снимать
4) надевать

	А11


Кайсы җөмләдәге сүзгә  -ә кушымчасы ялгана?
1) Туган көнем… җырлар җырладык, биедек, тәмле ризыклар  ашадык.
 2) Кичә мин әбием… шалтыраттым һәм аның хәлен сораштым.

 3) Мин сиңа туганнарың... сәлам тапшырам.

 4) Бүген мәктәпкә барсам да, анда дустым... күрмәдем.

	А12


Кайсы раслау дөрес түгел?
1)  Дустым  сүзендә 2 иҗек бар.         

  2) Акыл  сүзендә 2 сузык  аваз бар.                            

  3) Сорагач сүзендә 4 иҗек бар.          

  4) Кемгә сүзендә 2 сузык аваз бар.        
	Җөмләләрне укыгыз һәм А 13 – А 16 биремнәрен үтәгез.


А. Димәк, табигать кышка әзерләнә.
Ә. Үләннәр дә саргайды.
Б. Кырлар буш. 
                                          В. Октябрь ае керде.


	А13


Текст булсын өчен, җөмләләрне нинди тәртиптә урнаштырырга кирәк?

1) Ә, А, Б, В

2) Б, Ә, А, В               

3) В, А, Ә, Б                

4) В, Б, Ә, А 

	А14


Кайсы җөмләдәге сүз “ поля” дип тәрҗемә ителә?
1) Б                             2) В                       3) А                          4) Ә
	А15


Кайсы җөмләдә кисәкчә  бар?
1) В                             2) А                      3) Ә                             4) Б     
	А16


Кайсы җөмләдә  тартымлы исем бар?
1) Ә                             2) В                      3) А                              4) Б         
	А17


Фигыльнең тәрҗемәсен табыгыз.
Появились- ...

1) күренә башладылар                         2) иҗат иттеләр
3) барлыкка килгәннәр                        4) бармакчы булганнар
	А18


Сүзнең дөрес язылышын табыгыз.
1) эшчәнлек                                           2) эччәнлек
3) эшченлек                                           4) эшчәнлег
	А19


Хаталы сүзне табыгыз.
1) тәрбияви                                            2) мәдәни 
3) ичтимагый                                         4) сәяси
	А20


Кайсы җөмләдә  өтер (,)  куела?
1) Туганнарыбызга кунакка баргач ( ) без су буенда ял иттек.

2) Дәресләрдән соң ( ) безгә мәктәп ишегалдын җыештырырга кирәк.

3) Татарстанның Милли китапханәсендә ( ) төрле бүлекләр эшли. 

4) Укытучы безгә күренекле шәхесләрнең иҗаты һәм тормыш юлы турында ( ) сөйләячәк.

	А21


Кайсы җөмләдә орфографик хаталы сүз бар?
1) Китаплар укыган кеше күп белә.

2) Минем берничә чит тел өйрәнәсем килә.          

3) Безнең бу язучының әсәрләрен укыганыбыз  бар. 

4) Укучылар хикәянең  эчтэлеген  сөйләргә тиеш  иделәр.  


	А22


Кайсы җөмләдә  сызык (-)  куела?
1) Әлбәттә,  сез () хаклы, ләкин мин дә гаепле түгел бит.

2) Татар теле дәресләрендә без Татарстанның () башкаласы, аның истәлекле урыннары турында фикер алышабыз.

3) Без () ягъни тугызынчы сыйныф укучылары, җәмәгать эшләрендә актив катнашабыз.

4) Минем фикеремчә, Казанның иң матур истәлекле урыннарының берсе () Сөембикә манарасы.

	А23


Җөмләнең башын табыгыз.
… Республикабызның тормышы белән кызыксынып яшиләр.

1) Укучыларның укулары беткәч

2) Сездән сораган китапны тапмаганга күрә

3) Чит илләрдәге милләттәшләребез
4) Китап сөючеләр түгәрәгенә язылдым 

	А24


Җөмләнең дөрес тәрҗемәсен табыгыз.
 Ты посолила суп?
1) Ашка тоз салдыңмы?                            2) Ашка тоз салдыгызмы?
3) Ашка кем тоз салган?                           4) Ашка тоз салмадыңмы?
	А25


Җөмләнең дөрес тәрҗемәсен табыгыз.
Минемчә, ул кызыл күлмәк кия иде.

1) Мне кажется, она носит красное платье.            

2) Мне кажется, она была в красном платье.
3) По-моему, она носила красное платье.  

4) По-моему, на ней было красное платье.

	А26


Ияртүче теркәгечле кушма җөмләне табыгыз.
1) Безгә ашыгырга кирәк, чөнки очрашу  алтынчы яртыда башлана.

2) Хәл ителде: безнең сыйныф укучылары ярышларда катнашачак.  

3) Сәяхәтчеләр тауга таба юнәлделәр, һәм без аларны озатып калдык.               

4) Мин кайтканда, әни эшкә киткән иде инде.

	Текстны укыгыз һәм А 27 –А 30; В 1 – В 8; С биремнәрен эшләгез.


        (1) Дөньяда ике көч бар: ут һәм су. (2) Шушы ике көчтән башка тормыш, тереклек юк. (3) Акыл белән файдалана белсәң, алар икесе дә - кешеләрнең дуслары, ярдәмчеләре. (4) Безнең Кызылъяр  авылы Ык елгасы буенда урнашкан. (5) Ык елгасы безне мәңгелек хәрәкәт фәненә, матурлык фәненә өйрәтте. (6) Елганың аръягындагы биек таулар, зәңгәр урманнар, аланнарында үскән җир җиләкләре бала чакта укыган гаҗәеп бер китапның сихри рәсемнәре кебек күз алдында тора. 


       (7) Эштән арып кайткан апалар һәм абыйлар, кояш баегач, Ык буена су керергә китәләр иде. (8) Кичләрен су май кебек җылы, йомшак. (9) Монда бөтен авыл берьюлы коена. (10) Яшьләрнең шатлыклы шау-шулары, балаларның батыраеп ярдан сикерүләре – бөтенесе бергә кушылып, әллә нинди авазлар тудыра. (11) Ык суы үзенең йомшаклыгы, җылылыгы белән тәнеңдәге арыганлыкны юа. (12) Ә бер-берең белән аралашу, шаяру, мәзәк сүз әйтешүләр рухыңа дәрт бирә. (13) Ык – яшьләрнең очрашу урыны да. (14) Киенеп-ясанып суга төшкән кызларны-егетләрне көтеп тора. (15) Елга яшьләрнең серләрен беркемгә дә чишми, үзенең иң тирән җирендә саклый. 

         (16) Ыкның тәмле балыклары турында тирә-якта яхшы беләләр. (17) Кызылъяр авылында иң зур сый – Ык балыгы. 

(18) Безнең авылда ут белән су янәшә яши. (19) Авылыбызны төрле яклап чолгаган буровойлар янында факеллар яна. (20) Алар инде безнең якның бер пейзажына әверелгән иде. (21) Ә хәзер  андый факеллар күренми, чөнки газ хуҗалыкта  киң кулланыла. 

 (Ф. Яруллиннан)

	А27


1 нче абзацта  кайсы сүзнең антонимы  бирелгән?
1) тәбәнәк                                         2) озын
3) киң                                                 4) борынгы
	А28


Тексттагы парлы сүзнең дөрес тәрҗемәсен табыгыз. Шау-шу -
  1)гомон                                               2) тишина
  3) память                                            4) радость       
	А29


Кайсы сүздә басым икенче иҗеккә төшә?
1) чишми 

   2) күренми             
   3) матурлык

   4) хәрәкәт

	А30


Кайсы раслау текстның эчтәлегенә туры килми?
1) Авыл халкы елга суын бик ярата.          

2) Елга кешеләрне матурлыкка өйрәтә.

3) Авылда иң зур сый – баллы ризыклар. 

4) Уттан башка, судан башка яшәү мөмкин түгел.  


2 нче өлеш
	При выполнении заданий этой части запишите ваш ответ в бланке ответов № 1 справа от номера задания (В1 – В8), начиная с первой клеточки. Каждую букву или цифру пишите в отдельной клеточке. Слова пишите без пробелов, между числами в отдельной клеточке ставьте запятую.


	В 1 – В 3 биремнәренә җавапларны сүзләр белән языгыз.


	В1


4 нче җөмләдән бәйлек сүзне  табып языгыз.
	В2


5 нче җөмләдән төшем килешендәге сүзне  табып языгыз.
	В3


8 нче җөмләдән бәйлекне  табып языгыз.

	В 4 – В 8  биремнәренә җавапларны саннар белән языгыз.


	В4


1 нче абзацтан хәбәре билгеле үткән заман хикәя фигыль белән бирелгән җөмләне табыгыз һәм  санын языгыз.
	В5


3 нче абзацтан  исем хәбәрле  җөмләне  табыгыз һәм санын языгыз.
	В6


4 нче абзацтан иярченле кушма  җөмләне  табыгыз һәм санын языгыз.
	В7


Текстан иярчен шарт җөмләле кушма җөмләне  табыгыз һәм санын языгыз.
	В8


2 нче абзацтан тиңдәш ияле җөмләләрнене табыгыз һәм саннарын языгыз.
3 нче өлеш
	Для ответа к заданию этой части используйте бланк ответов № 2. Запишите сначала номер задания  С1, а затем напишите сочинение.


	С1


Укылган текстның эчтәлегенә карата үз мөнәсәбәтегезне белдереп,  инша (сочинение)  языгыз. Текстта сүз нинди проблемалар турында бара?       Авторның аларга мөнәсәбәте нинди? Фикерләрегезне дәлилләгез.

